
FÈY ENFÒMASYON

Depatman Travay Eta Nouyòk

Ki wòl Biwo ki Defann Dwa Moun k ap fè 
Reklamasyon nan Zafè Asirans Chomaj?
Biwo ki Defann Dwa Moun k ap fè Reklamasyon nan Zafè Asirans Chomaj se yon biwo ki fè pati 
Depatman Travay Eta Nouyòk.  Biwo sa a pa menm ak Sant ki pran enfòmasyon nan telefòn nan 
men moun ki pèdi travay yo e k ap reklame asirans chomaj (Telephone Claims Center) (TCC).  
Anplwaye biwo sa a bay enfòmasyon gratis, yo bay enfòmasyon san patipri pou yo ka ede moun ki 
nan chomaj, espesyalman moun ki pa pale angle byen oubyen ki gen lòt pwoblèm. Yo pa separe 
enfòmasyon yo pran nan men ou ak okenn lòt moun. Biwo sa a ede moun konprann lwa asirans 
chomaj yo.  Li fè yo konprann tout dwa ak responsablite moun k ap fè reklamasyon asirans chomaj.

Ki pwoblèm Biwo Defans Dwa Moun nan kapab ede ou rezoud?

•	 Li ka ede w konprann yon desizyon Depatman Travay Eta Nouyòk la pran sou reklamasyon ou 
te fè pou asirans chomaj. Li ka ede w konprann enfòmasyon ki nan yon kesyonè yo voye ba 
ou pou w ranpli

•	 Li ka ede si yo di w ou pa kalifye pou w touche asirans chomaj e ou bezwen konprann ki jan 
yo te pran desisyon sa a

•	 Li ka ede si ou pral nan yon jijman oubyen ka w la pral ann apèl e ou bezwen èd pou ou 
prepare w

Ki lè ou dwe rele Sant ki Pran Reklamasyon pou Asirans Chomaj nan Telefòn 
(Telephone Claims Center) TCC  olye ou rele Biwo ki Defann Dwa Moun ki nan Chomaj? 

•	 Si w vle fè yon nouvo reklamasyon pou asisrans chomaj
•	 Si w vle konnen nan ki pwen Biwo Reklamasyon pou Asirans Chomaj la ye ak yon nouvo 

reklamasyon asirans chomaj ou fè oubyen ak yon reklamasyon ou te fè deja

•	 Si ou gen yon kesyon byen presi sou yon reklamasyon asirans chomaj ou fè

•	 Si yo mande ou pou kontakte sant ki pran reklamasyon nan telefòn nan

Pa bliye ou ka toujou voye yon mesaj elektwonik bay Sant Ki Pran Enfomasyon nan Telefòn (TCC).  
Senpman ale nan sitwèb Depatman Travay nan Eta Nouyòk la: labor.ny.go/singin pou ka rantre nan kont 
NY.gov pa w la. Apre sa,  w ap klike sou yon anvlòp ki anwo a dwat nan paj lan epi w ap chwazi sijè ki 
ale ak kesyon ou vle poze a.  Gen yon anplwaye nan depatman sa a ki va reponn kesyon w lan.

Mwen pa pale anglè byen, èske gen yon moun ki ka ede m?
Wi. Depatman Travay Eta Nouyòk la bay sèvis nan apeprè 200 lang. Nou ka ba w enfòmasyon sou 
asirans chomaj nan lang ou pi alèz lan.

Ki sa mwen ka fè pou m jwenn yon moun ki pou ede m defann dwa m lè m ap fè 
reklamasyon nan zafè asirans chomaj?
Ou kapab rele nan nimewo sa a (855) 528-5618 pou ou jwenn yon moun ki pou ede w defann dwa 
w. Pa bliye mande pou yo ba w yon entèprèt ki pale Kreyòl 

Biwo ki Defann Dwa Moun 
k ap fè Reklamasyon


